
se capisce veddendolo

a fadiga c'o fà

con quelli êuggi che scappan

sempre de sà e de là.



O n'é ûn fratte di soliti

sensa voentae e pensciëo:

pin de vitta, pin d'anima

o l'é comme ûn pulëo...

e o fratte de san Barnaba

derrê a ûnn'idea sò bella

o cöre, che a-o perseguita

in coro, in gexa, in cella.



O scorda salmi e antifone

pe ûn quaddro, pe ûn a fresco;

e o l'é barba da fottise

scinn-a de san Françesco

se o cô foise poscibile

co-i pennelli arrobâ

a-o çê quande o l'é limpido,

quande o l'é carma a-o mâ.



E all'albe e in ti tramonti,

da-i strazzetti, da-e crêuze,

zù pe-a schenn-a di monti,

sciù da-i costi de rêuze,

